
ACHT DO DHÉANAMH SOCRÚ I nDÁIL LE DLITEANAS AN 
ÚDARÁIS ÁRACHAIS SLÁINTE I LEITH CHOMHLÍONADH 
A FHEIDHMEANNA AIGE; DO DHÉANAMH SOCRÚ I nDÁIL 
LE SCÉIMEANNA COTHROMAITHE FIONTAR AGUS I nDÁIL 
LE DÍOLÚINTÍ TEORANTA Ó FHORÁLACHA ÁIRITHE DE 
NA SCÉIMEANNA SIN; DO LEASÚ AN ACHTA ÁRACHAIS 
SLÁINTE, 1994 AGUS AN ACHTA UM CHLÚMHILLEADH, 
1961; AGUS DO DHÉANAMH SOCRÚ I dTAOBH NITHE A 
BHAINEANN LEIS AN MÉID SIN. [16 Aibreán, 2003]

ACHTAÍTEAR AG AN OIREACHTAS MAR A LEANAS:

1.—San Acht seo, ach amháin mar a n-éilíonn an comhthéacs a 
mhalairt—

ciallaíonn “Acht 2001” an tAcht Árachais Sláinte (Leasú), 2001;

ciallaíonn “Príomh-Acht” an tAcht Árachais Sláinte, 1994.

2.—Leasaítear leis seo alt 2 den Phríomh-Acht tríd an míniú seo a 
leanas a chur isteach i bhfo-alt (1):

“folaíonn ‘feidhmeanna’ cumhachtaí agus dualgais agus folaíonn tagairtí 
d’fheidhmeanna a chomhlíonadh, maidir le cumhachtaí agus dualgais, 
tagairtí d’fheidhmiú na gcumhachtaí agus do chomhall na ndualgas;”.

3.—Leasaítear leis seo an Príomh-Acht tríd an alt seo a leanas a chur 
isteach:

“35.(1)	 Ní bheidh aon duine de na daoine seo a leanas, is é sin le 
rá, an tÚdarás, an Cláraitheoir, nó comhalta den Údarás, nó comhalta 
d’fhoireann an Údaráis, faoi dhliteanas maidir le damáistí  i leith 
aon ghníomh a rinne sé nó sí nó a d’fhág sé nó sí gan déanamh i 
gcomhlíonadh a fheidhmeanna nó a feidhmeanna nó i gcomhlíonadh 
airbheartaithe a fheidhmeanna nó a feidhmeanna mura rud é gur de 
mheon mímhacánta a rinneadh an gníomh nó an neamhghníomh lena 
mbaineann.

Léiriú.

Míniú ar 
“feidhmeanna”.

Dliteanas an Údaráis 
i leith gníomhartha, 
neamhghníomhartha 
etc.

(2)		 Gan dochar do ghinearáltacht fho-alt (1), ní bheidh duine 
lena mbaineann an fo-alt sin faoi dhliteanas maidir le damáistí i leith 
aon mholadh, cinneadh, comhairle, treorú, tuarascáil nó fógra a rinne, 
a thug, a d’ullmhaigh nó a d’fhoilsigh sé nó sí mura rud é gur de 
mheon mímhacánta a rinneadh, a tugadh, a ullmhaíodh nó a foilsíodh, 
de réir mar a bheidh, an céanna.

(3)		 Gan dochar d’fho-alt (4), féadfaidh an tÚdarás, faoi réir 
forálacha aon achtacháin nó rialach dlí, an Cláraitheoir, nó aon 
chomhalta den Údarás, nó aon chomhalta d’fhoireann an Údaráis, 
a shlánú i leith aon ghníomh a rinne sé nó sí nó a d’fhág sé nó sí 
gan déanamh i gcomhlíonadh a fheidhmeanna nó a feidhmeanna nó 
i gcomhlíonadh airbheartaithe a fheidhmeanna nó a feidhmeanna 
mar Chláraitheoir nó mar chomhalta den sórt sin nó mar chomhalta 
den sórt sin den fhoireann mura rud é gur de mheon mímhacánta a 
rinneadh an gníomh nó an neamhghníomh lena mbaineann.

(4)		 Féadfaidh an tÚdarás an Cláraitheoir nó aon chomhalta den 
Údarás, nó aon chomhalta d’fhoireann an Údaráis, a shlánú i leith aon 
dliteanas ar a thaobh nó ar a taobh damáistí nó costais a íoc mar gheall 
ar aon ghníomh a rinne sé nó sí nó a d’fhág sé nó sí gan déanamh i 
gcomhlíonadh, nó i gcomhlíonadh airbheartaithe, a fheidhmeanna nó 
a feidhmeanna mar Chláraitheoir nó mar chomhalta den sórt sin nó 
mar chomhalta den sórt sin den fhoireann, de réir mar a bheidh, ar 
dliteanas é—

	 (a)	a cinneadh in imeachtaí os comhair cúirt nó binse de chuid 
áit seachas an Stát, nó a eascraíonn de bhua comhaontú 
arna dhéanamh mar shocraíocht ar imeachtaí os comhair 
cúirt nó binse den sórt sin, agus

	 (b)	nach gcinnfí dá mba rud é gur chuir an chúirt nó an binse 
forálacha an ailt seo chun feidhme sna himeachtaí sin 
nó, de réir mar a bheidh, nach mbeadh ina ábhar do 
chomhaontú den sórt a dúradh murach gur bhraith an 
Cláraitheoir nó comhalta den sórt sin, nó comhalta den 
sórt sin den fhoireann, de mheon macánta, ar aon tuairim 
dlí nó aon chomhairle dlí á rá nach gcuirfeadh an chúirt nó 
an binse forálacha an ailt seo chun feidhme sna himeachtaí 
sin.”.

4.—Leasaítear leis seo Cuid II den Dara Sceideal a ghabhann leis an 
Acht um Chlúmhilleadh, 1961, tríd an mír seo a leanas a chur isteach i 
ndiaidh mhír 6 (a cuireadh isteach leis an Acht um Painéal Táthcheangail 
na hÉireann, 1997):

“7.  (1)	 Cóip d’aon mholadh, cinneadh, comhairle, treorú, 
tuarascáil nó fógra a rinne, a thug, a d’ullmhaigh nó a d’fhoilsigh 
an tÚdarás Árachais Sláinte, nó tuarascáil nó achoimre, a bheidh 
cothrom agus cruinn, ar an gcéanna.

(2)		 Ní dochar an mhír seo d’alt 35 den Acht Árachais Sláinte, 
1994 (arna chur isteach le halt 3 den Acht Árachais Sláinte (Leasú), 
2003).”.

5.—Leasaítear leis seo alt 12 den Phríomh-Acht (a cuireadh isteach le 
halt 9 d’Acht 2001)—

Leasú ar an Acht um 
Chlúmhilleadh, 1961.

Leasú ar alt 12 den 
Phríomh-Acht.

 A.3



5

[Uimh. 11.][2003.] An tAcht Árachais Sláinte (Leasú), 2003.
﻿
﻿

	 (a)	tríd an gclásal seo a leanas a chur in ionad chlásal (III) d’fho-alt 
(4)(c)(i):

	 “(III) 	moladh ón Údarás a chur sa tuarascáil sin gur 
chóir nó nár chóir don Aire (de réir mar is 
dóigh leis an Údarás is cuí ag féachaint do 
leasanna foriomlána tomhaltóirí árachais 
sláinte) an chumhacht a luaitear dá éis seo san 
fho-alt seo a fheidhmiú, ach ní chuirfear aon 
mholadh den sórt sin inti amhlaidh—

	 (A)	mura dealraitheach don Údarás de bharr 
na meastóireachta agus na hanailíse 
sin go gcomhlíontar coinníollacha a 
shonraítear sa scéim agus a bhaineann le 
cineál agus dáileadh fiontar árachaithe i 
measc na ngnóthas cláraithe, nó

	 (B)	más rud é gur fheidhmigh an tAire an 
chumhacht sin cheana féin.”,

	 (b)	tríd an mír seo a leanas a chur in ionad mhír (a) d’fho-alt (5):

	 “(a)	fógra a thabhairt do gach gnóthas cláraithe (seachas gnóthas 
comhaltais shrianta a sheirbheáil fógra faoi fho-alt (2)(b)) 
go bhfuil beartaithe aige moladh den sórt sin a chur sa 
tuarascáil agus faoi chineál an mholta bheartaithe sin agus 
faoi na cúiseanna atá leis,”,

		 agus

	 (c)	tríd an mír seo a leanas a chur in ionad mhír (a) d’fho-alt (6):

	 “(a)	fógra a thabhairt do gach gnóthas cláraithe (seachas gnóthas 
comhaltais shrianta a sheirbheáil fógra faoi fho-alt (2)(b)) 
go bhfuil beartaithe aige nó aici cinneadh den sórt sin a 
dhéanamh (agus faoin lá a bheartaítear a cheapadh faoin 
bhforáil sin dá réir sin) agus faoi na cúiseanna atá leis an 
gcinneadh beartaithe sin.”.

6.—Leasaítear leis seo alt 12B den Phríomh-Acht (a cuireadh isteach le 
halt 10 d’Acht 2001)—

	 (a)	tríd an bhfo-alt seo a leanas a chur in ionad fho-alt (1):

	 “(1) (a)	Faoi réir mhír (c), féadfaidh gnóthas cláraithe (seachas 
gnóthas comhaltais shrianta), roimh an dáta a thosóidh sé 
ar ghnó árachais sláinte a sheoladh (dá ngairtear an ‘dáta 
tosaigh feidhme’ san alt seo), fógra a sheirbheáil ar an 
Údarás á rá nach mian leis go mbeadh feidhm ag na nithe 
seo a leanas maidir leis—

	 (i)	ceanglas de chuid scéime chun tuairisceán nó 
tuairisceáin a dhéanamh, sa mhéid go mbainfeadh 
an tuairisceán nó na tuairisceáin leis an tréimhse 6 
mhí dar tosach an dáta tosaigh feidhme, nó

Leasú ar alt 12B den 
Phríomh-Acht.

	 (ii)	na forálacha eile de chuid scéime maidir leis an 
tréimhse 36 mhí dar tosach an dáta tosaigh feidhme.

	 (b)	I gcás go ndéanfaidh gnóthas cláraithe fógra a sheirbheáil 
faoi réim agus de réir mhír (a), agus i gcás gur dáta nach 
déanaí ná 3 mhí tar éis dó an fógra sin a sheirbheáil an 
dáta tosaigh feidhme i leith an ghnóthais sin, ní bheidh 
feidhm ag na nithe seo a leanas maidir leis an ngnóthas 
sin—

	 (i)	ceanglas de chuid scéime chun tuairisceán nó 
tuairisceáin a dhéanamh, sa mhéid go mbainfeadh 
an tuairisceán nó na tuairisceáin leis an tréimhse 6 
mhí dar tosach an dáta tosaigh feidhme sin, nó

	 (ii)	na forálacha eile de chuid scéime maidir leis an 
tréimhse 36 mhí dar tosach an dáta tosaigh feidhme 
sin.

	 (c)	Ní bheidh gnóthas cláraithe, ar cuideachta chomhlachaithe 
de chuid gnóthas cláraithe é nach bhfuil i dteideal fógra 
a sheirbheáil faoi mhír (a), i dteideal fógra den sórt sin a 
sheirbheáil.”,

		 agus

	 (b)	tríd an bhfo-alt seo a leanas a chur isteach:

“(1A)	 Maidir le gnóthas (dá ngairtear an ‘gnóthas céadluaite’ 
san fho-alt seo), ar cuideachta chomhlachaithe é de chuid gnóthas 
nach raibh i dteideal fógra a sheirbheáil faoin alt seo roimh an Acht 
Árachais Sláinte (Leasú), 2003 a rith, i gcás go ndearna sé fógra a 
sheirbheáil faoin alt seo an 21 Feabhra 2003 nó dá éis ach roimh an 
Acht sin a rith, beidh feidhm, d’ainneoin an fógra sin a sheirbheáil, ag 
na nithe seo a leanas maidir leis an ngnóthas céadluaite—

	 (a)	an ceanglas de chuid aon scéime chun tuairisceán nó 
tuairisceáin a dhéanamh sa mhéid go mbainfeadh an 
tuairisceán nó na tuairisceáin leis an tréimhse 6 mhí dar 
tosach an dáta a thosóidh an gnóthas céadluaite ar ghnó 
árachais sláinte a sheoladh, agus

	 (b)	na forálacha eile de chuid aon scéime, maidir leis an 
tréimhse 36 mhí dar tosach an dáta sin.”.

7.—Leasaítear leis seo alt 30 den Phríomh-Acht tríd an bhfo-alt seo a 
leanas a chur isteach:

“(2) Maidir le cibé airgead a dhéanfar a airleacan don Údarás faoi 
fho-alt (1) is airgead—

	 (a)	a chinnfidh an tAire, le toiliú an Aire Airgeadais, agus

	 (b)	a bheidh gan aisíoc, ar an Acht Árachais Sláinte (Leasú), 
2003, a rith,

ní gá go mbeidh sé le haisíoc.”,

Aisíoc airleacan 
don Údarás a 
tharscaoileadh.

agus féadfar fo-alt (1) a ghairm den chuid sin den alt sin 30 ar leith ón bhfo-
alt a chuirtear isteach leis an alt seo.

8.—(1)	 Féadfar an tAcht Árachais Sláinte (Leasú), 2003, a ghairm 
den Acht seo.

(2)	 Féadfar na hAchtanna Árachais Sláinte, 1994 go 2003 a ghairm 
de na hAchtanna Árachais Sláinte, 1994 agus 2001 agus den Acht seo le 
chéile, agus forléireofar le chéile iad mar aon Acht amháin.

Gearrtheideal, 
comhlua agus 
forléiriú.

 A.7

